
BENGKEL PEMERKASAAN DAN PENGURUSAN 
PUSAT SUMBER NYALA KHAZANAH,
SEKOLAH KEBANGSAAN BUKIT WAN

DUNGUN, 21 Julai – Perpustakaan
Cendekiawan, Universiti Teknologi MARA
(UiTM) Cawangan Terengganu telah
menganjurkan Bengkel Pemerkasaan
Pengurusan Pusat Sumber Nyala Khazanah
di Sekolah Kebangsaan Bukit Wan pada 21
Julai 2026. Bengkel empat jam yang
bermula jam 10.00 pagi hingga 2.00 petang
ini dianjurkan bertujuan untuk
memperkukuhkan kecekapan pengurusan
pusat sumber sekolah menerusi sesi
perkongsian ilmu, khidmat nasihat, serta
aktiviti kunjung bantu yang memfokuskan
kepada amalan terbaik pengurusan
perpustakaan moden.

Menerusi inisiatif ini, para pengawas pusat
sumber dan warga sekolah disajikan dengan
perkongsian pengalaman, idea kreatif, dan
pendekatan inovatif bagi mewujudkan
persekitaran pusat sumber yang lebih
menarik, teratur, dan kondusif untuk
warga sekolah. Pihak Perpustakaan
Cendekiawan turut merakamkan setinggi-
tinggi penghargaan kepada pihak
pengurusan dan warga SK Bukit Wan atas
komitmen padu yang diberikan, sekali gus
berharap agar jalinan kerjasama strategik
ini dapat terus menjadi pemangkin kepada
pembudayaan ilmu dan kecemerlangan
pendidikan komuniti setempat.

Nasihat dan tunjuk ajar tentang pengurusan perpustakaan dari
Ketua Perpustakaan Kanan, Ketua Perpustakaan dan Pustakawan
Perpustakaan Cendekiawan, UiTM Cawangan Terengganu

